
Uunga siunnersuut: Aningaasanik peqquserluutinik
malunnarunnaarsaasarneq pinerliiniarnernillu aningaasalersuisarneq
pinaveersaartinniarlugit iliuuserisassat pillugit Inatsisartut inatsisaata

allanngortinneqarnera pillugu Inatsisartut inatsisaat.

Aningaasaqarnermut Naligiissitaanermullu Naalakkersuisoq

Ogaaseqaat:
Aningaasanik peqquserlunnikkut pissarsiarinegarsimasunik
malunnarunnaarsaaneq qunusiarinninnikkullu anguniagaqgartunik

aningaasalersuineq akiorniarlugit Inatsisartut inatsisaata allannguutissai pillugit

naalakkersuisut siunnersuutaat Inuit Atagatigiinni ilalerparput.

Inatsisip allannguutissai  ullutsinnut  naleqqusaanerupput. Aningaasanik
pegquserlunnikkut pissarsiarinegartunik malunnarunnaarsaaneq
akiorniarneqarpoq aalajangersakkat erseqginnerulersillugit, aningaasanillu
peqgquserluutegarsinnaaneq millisarlugu. Tamakku anguniarlugit
suliffeqarfiutillit inuillu inatsimmi pineqartut sullitamik imaluunniit pisiffigisamik

kinaassusiat eqqortoq pinngitsooratik nalunaarutigisussanngorpaat.

Taama pisussaaffilinerup kingunerisaanik kinaluunniit aningaasanik

amerlassutsimikkut suminngaanneernermikkulluunniit pasinapiluttunik

nuussineq akiliinerluunniit nalunaarutigissavaat. Taamaaliortogareerpat allaffik

tamakkuninnga sulialik misissuilluni aallartissaaq.

Aalajangersakkat erseqqissarneqarnerat nalunaarutiginnittussaatitaalerneriu
Inuit Ataqatigiinnit taperserparput, aningaasaqgarnermullu ataatsimiititaliamut

suliassanngorlugu innersuupparput.



